	ՀԻՄՆԱՎՈՐՈՒՄ

«Գույք հետ վերցնելու և ամրացնելու մասին» ՀՀ կառավարության որոշման նախագիծի ընդունման անհրաժեշտության

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	ՀՀ արտակարգ իրավիճակների նախարարության աշխատակազմի պետական հրդեհային և տեխնիկական անվտանգության տեսչության Կոտայքի մարզային ստորաբաժանումը տեղակայված է Հրազդան քաղաքում: Ըստ արտադրական վտանգավոր օբյեկտների ռեեստրի տվյալների ՀՀ Կոտայքի մարզում գտնվող արտադրական վտանգավոր օբյեկտները հիմնականում տեղակայված են Աբովյան քաղաքի հարակից տարածքներում, հետևաբար աշխատանքները օպերատիվ կազմակերպելու և դրանց օպերատիվ արձագանքելու նպատակով անհրաժեշտություն է առաջացել ՀՀ արտակարգ իրավիճակների նախարարության աշխատակազմի Կոտայքի մարզի պետական հրդեհային և տեխնիկական անվտանգության տեսչության աշխատակիցների մի մասի աշխատանքները կազմակերպել Աբովյան քաղաքի Բարեկամության թիվ 2 վարչական շենքի 2-րդ հարկի 76.5 քմ մակերեսով տարածքում, որի արժեքը կազմում է 5953731 ՀՀ դրամ:
Միաժամանակ, ՀՀ արտակարգ իրավիճակների նախարարության և ՀՀ Կոտայքի մարզպետարանում քննարկվել է վերոնշյալ տարածքը ՀՀ արտակարգ իրավիճակների նախարարությանը տրամադրելու հարցը, որի կապակցությամբ ՀՀ Կոտայքի մարզպետարանը առարկություն չի հայտնել:

Ելնելով վերոգրյալից՝ անհրաժեշտ է ՀՀ արտակարգ իրավիճակների նախարարությանը հատկացնել ՀՀ Կոտայքի մարզի Աբովյան քաղաքի Բարեկամության թիվ 2 վարչական շենքի 2-րդ հարկի 76.5 քմ մակերեսով տարածքը:



	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 


	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների 
բյուջեների վրա ազդեցության

	
	Սույն որոշման նախագծի ընդունումը Հայաստանի Հանրապետության պետական բյուջեի եկամուտներում և ծախսերում ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:

